
Անհրաժեշտությունը։ Նախագծի ընդունման անհրաժեշտությունը պայմանավորված է կորոնավիրուսի հետևանքով Հայաստանի Հանրապետության առանձին  տնտեսավարողների մոտ կանխատեսվող  ընթացիկ իրացվելիության հետ կապված ռիսկերի մեղմմամբ։ 
Ընթացիկ իրավիճակը և խնդիրները։ Հայաստանի Հանրապետությունում արտակարգ դրությամբ պայմանավորված տնտեսավարող սուբյեկտներն իրենց գործունեությունը շարունակելու և ստեղծված իրավիճակին հարմարվելու համար լրացուցիչ ֆինանսական միջոցների ներգրավման կարիք ունեն։ Ֆինանսական միջոցների նկատմամբ պահանջարկի ավելացմանը զուգահեռ, լուրջ խնդիրներ կառաջանան վերջիններիս մատչելիության հետ կապված։  
        Տվյալ բնագավառում իրականացվող քաղաքականությունը։ Հանրապետության տնտեսությունում իրականացվող քաղաքականությունը նպատակաուղղված է ոլորտի զարգացմանն ուղղված պետական աջակցության ծրագրերի իրականացմանը: 
        Կարգավորման նպատակը և բնույթը։ 
		Կորոնավիրուսի տնտեսական հետևանքների չեզոքացման երրորդ միջոցառմամբ առաջարկվում է վարկի ապահովման ու տոկոսադրույքների սուբսիդավորման ձևերով օժանդակել Հայաստանի Հանրապետության՝ 2019թ․-ին 24-500 մլն տարեկան շրջանառություն ունեցող տնտեսավարողներին։ 
Նախագծի մշակման գործընթացում ներգրավված ինստիտուտները և անձինք։ Նախագիծը մշակվել է Հայաստանի Հանրապետության էկոնոմիկայի նախարարության կողմից: 
        Ակնկալվող արդյունքը։ Նախագծի ընդունումը հնարավորություն կտա տնտեսավարողների համար ժամանակ շահել՝  պահանջարկի փոփոխվող պայմաններին արձագանքելու նպատակով, և ըստ այդմ գործունեությունը շարունակելու կամ վերադասավորվելու ու փոփոխված տնտեսական իրավիճակին հարմարվելու, ինչպես նաև զարգացման ռազմավարությունները ճշտգրտելու որոշումների կայացման համար։ 

	«Կորոնավիրուսի տնտեսական հետևանքների չեզոքացման առաջին, երկրորդ և երրորդ միջոցառումները հաստատելու մասին» Հայաստանի Հանրապետության կառավարության որոշման նախագծի ընդունման կապակցությամբ անհրաժեշտ ֆինանսական միջոցները նախատեսվում է հատկացնել «Հայաստանի Հանրապետությունում արտակարգ դրություն հայտարարելու մասին» Հայաստանի Հանրապետության կառավարության 2020 թվականի մարտի 16-ի N 298 -Ն որոշման ընդունմամբ պայմանավորված տրամադրվելիք գումարներից։

